
qnxan pqumah ga Tayal

yaw na gaga nya pqumabh ita Tayal cyunga, pqumah na mahing ga,
piyang na calay gaga ga pklahang cinbwanan. ita Tayal blequn ta calay
smibin ro psbaq llaqi kinbahan qu gaga na pqumah. Pqumah na mahing
ganiy ga, mk’babaw, ini k’1yik, kneril pqumah gmayah; mlikuy qa musa
Imamu ro gmalup rgyax. mqumah cyunga ga, phnga’un nha roq uyi, spuwah
tunux kinbagan na bnheci ta, muwah mlahang qryuxan insuna na roq ta. ita
Tayal hiya ga, pinbahuw ro qqalup puqing sqyanux ta, nanu mica gaga na
tmubux piyang nya calay, baha hmcwa qani uyi ga, thoyay musa mtkiyay ini
ga musa mbhuyax qabax pinqumah, siga kahul qa kinbalay ro kinhangan
gaga na tbuxan,iyat calay hmtun na ywaw.

puqging na pinbahuw ita Tayal cyunga ga trakis, gaga na tmubux uyi ga,
nanu bwax trakis gani. tgaring mp’pah te tyugan byaling, gabax qghoniq
lga, tgaring tmubux uyi la. tehuk ga te magan ini ga te tuyu byaling, mp’pah
qa gnahi na rgyax ro llyung laga, ryax na qaca lga, tgaring kmluh ro tgaring
mlahang ro kbalay gaga na cmyus la.

pmiyon cka gqmayah mwani qani ga muya ngahi, cehuy, gabang, qcyay,

ramat. ana nanu yaw ptiyawun ga, skahul naha gba ro rinang si noqil

mtiyaw, nanu mica thway ro mqcuqi pintiyaw naha. Siga slnga ryax na
pinyugan gabax pinqumah ro gqmasuq yaw naha, s’agan naha gaga na
msbayux, ini ga spiyux naha ginyatan mwah prrax mtiyaw.

cyunga ga, maki yaw na mlikuy ro yaw na kneril nanak, gesux
pgmahun ga mlikuy ga mtiyaw; kneril ga, ming qa payih mqumah, hmbyat
k’man, muya abax ngahi, muyacehuy, gmhap ghap na ramat, qutux qutux
kawas mqumah, uka hngawan naha. lokah ro mqniyat calay mqumah bnheci
ta cyunga, ini sqenut qa roq pgmahun uyi.

pungan mu knayal bnheci maha, kya pitu pgal spat kwas wa pn’yuwan
pptiyaw pmiyan rramat. ro tbihi qalang myan la, garing ga mwah psiyux roq
Tayal ga Kahut, calay maki haga qabax qmayah myan, s’aray naha sensing
ro kikay kihuy wa nya sbnuxan qabax rog pmiyan naha rramat gabax maki
calay ggalan naha pila, ana ga qutux qutux kawas ga kmtuh ra m’uyay
gabax roq myan.

ana cami baq pmuya rramat ani, wa myan blequn sbnuxan ro myan,

lanay myan pglux gaga Tayal muya. nwey blaq klhangan myan qmayah ani.

